i
o T

Office of the Council for the Ongoing Government of Tokelau
Tokelau National Statistics Office

Web: TokelauNSO.tk Email:tnso@tokelau.org.nz Phone: +685 20822



1.0 Pogai
Ko te pepa tenei e fakamatala ai na taki e fakatulaga ai na ni tino e takua e mahani nonofo i luga o
Tokelau e fakaaoga i te faitauga o te faitau aofaki o tagata o Tokelau.

Ko na taki ienei na pahia e te Malo Fakaauau ke fakaaoga i te Tuhigaigoa a Tokelau i te 2006. Na
fakaaoga foki i te Tuhigaigoa i te 2011, Faitauga i te 2007, Faitauga i te 2010 ma te Faitauga i te
2016, ma fakaaoga foki i te Tuhigaigoa i te 2016.



2.0 Taki mo te fakatulagaga o na tino e mahani nonofo i

Tokelau
Ko te faitau aofaki o tagata e mahani nonofo i Tokelau e maua ia te kilatou i loto o na vaega A.1,
A.2, A.3, ma te A.4. Ko te aofakiga tenei o tagata e fakamautu i Tokelau (“i lalo ote tulafono”) ehe
tutuha ai ma te aofakiga o tagata ei Tokelau ite aho ote tuhiga igoa.

A.1.  Na tino a mahani lava nonofo i luga o Tokelau ma ei luga o Tokelau i te aho o te faitauga e
he afaina ai:

A.1.1. o latou tulaga tau femalagakiga.
A.1.2. o latou tulaga tau tagatanuku ma na atunuku na fananau ai.

A.2. Ko te tino e tatau ke nofo i luga o Tokelau e tuha ma te tolu mahina pe ova atu te mataloa.

E iei te fakatulagaga fakavaitaimi e apalai kafai ko te tino e hau mai he tahi atunuku. Ke kavea
ma tino e mahani nofo i luga o Tokelau, ko te tino e tatau ke katoa he tolu mahina pe ova atu
na nofo ai i luga o te fenua.

Kafai ko te tino e heki katoa te tolu mahina pe ova atu talu mai te nofo i luga o Tokelau, e tatau
ke fakailoa mai te atunuku na hau ai.

Ko te tulaga tenei e ologatahi ma te taki mo na tino e fai malaga mataloa ma e fakamafai ai foki
ke faitau he aofaki o tagata e mautu.

A.2.1 Kafai he tino na nofo i luga o Tokelau mo he mataloa e ova atu i te tolu mahina, ma
kua fano kehe mai he fenua (Fenua A) ki he tahi fenua (Fenua B) i loto lava o
Tokelau, ko na vaega ienei e apalai:

Kafai e heki katoa te tolu mahina talu mai te nofo o te tino i te Fenua B, ko tona uiga
ko te tino tenei e taku ko he tino e mahani nofo i te fenua na hau ai (Fenua A).

Kafai kua katoa te tolu mahina pe ova atu te mataloa e nofo ai te tino i te Fenua B, e
takua la te tino tenei ko he tino e mahani oi nofo i tona fenua fou (Fenua B).

A.3 Na tino e mahani lava nonofo i Tokelau ka nae he i luga o Tokelau i te aho o te faitauga. Ko na
tino ienei e faitau oioti ko ni tino e mahani nonofo i luga o Tokelau kafai e heki katoa te taki hefulu-
lua mahina talu mai te olo kehe mai Tokelau ki mua o te aho o te faitauga. Ko te vaega tenei e aofia
ai na tino i lalo o na mafuaaga ienei:

A.3.1. Na tamaiti aoga tulaga-lua e nonofo i fafo o Tokelau ona ko na aoga

(e aofia ai na tamaiti uma i lalo o te hikimi hikolahipi)
A.3.2. Na tino e mahani nonofo i Tokelau kae e faimalaga ona ko ni tiute faka-te-malo.
A.3.3. Na tino e i fafo o Tokelau o na ko ni togafitiga tau te ola malolo, e tuha lava pe:

A.3.3.1. Tauale i lalo o te hikimi tauale
A.3.3.2. Tauale kui tua; pe
A.3.3.3. Tino tauhi e tau tokalua te Tauale mo na togafitiga

A.3.4. Na tino e ahiahi ki ietahi fenua ei fafo mo he mataloa e he katoa he 12 mahina.

A.4. Na Tokelau e faigaluega i te Ofiha o Tokelau i Apia, Samoa ma na tino o tona kaiga pili (hoa
ma te fanau) e mahani lava nonofo i te fale.



Ko te fakauigaga o te kupu “tino Tokelau” e fua lava ki na tino faigaluega a te Kaufaigaluega
Tautua a Tokelau e fakailoa mai ko kilatou ni tagata-nuku e o Tokelau.
Ho he tino i te kaiga pili (hoa ma te fanau) o te tino faigaluega i te Kaufaigaluega Tautua a
Tokelau e mahani nofo i te fale e tuha lava pe:

0 He tagata-nuku fea

0 Na kua nofo i Tokelau mo he tolu mahina pe heai

Ko te faitau aofaki o tagata e mahani nonofo i Tokelau e he aofia ai:

Na tino ahiahi mai ki Tokelau mo he vaitaimi he tumau e kilatou takua kilatou e mahani
nonofo i fafo.
Na tino e nonofo i fafo i te taimi nei kae e peleni ka malaga mai ki Tokelau oi nonofo tumau
ai i te lumanaki.
Na tino mai Tokelau kua malaga ki fafo oi nonofo tumau ai.
Na tino e he ni tagata-nuku Tokelau e galulue i te Ofiha o Tokelau i Apia, Samoa.
Na tino e mahani nonofo i Tokelau kae kua katoa te 12 mahina pe ova atu talu mai te olo
kehe ma e he i loto foki o te vaega A2 i luga.
o Ko na tino ienei e malaga ki fafo mo he 12 mahina pe ova atu mo ni mafuaaga
tautokatahi lava e ui ko na tino ienei e mafai ke takua ni tino nofo-mau e o Tokelau
fatu ki o latou tulaga tau femalagakiga pe hitiheni, e he faitaua i te faitau aofaki o
tagata e mahani nonofo i Tokelau.

